
      

ᐊᐱᖅᑯᑏᑦ ᑭᒡᒍᓰᓪᓗ − ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦᑕ ᓇᐅᑦᑎᐅᒪᔪᖅ 

ᐆᒻᒪᖅᑯᑎᓄᑦ ᐊᑭᒋᖁᔭᓄᑦ ᑐᒃᓯᕋᐅᑦ 

1. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦ ᑭᓱᒧᑦ ᑐᒃᓯᕋᐅᑎᖃᕐᒪᑕ? 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᐱᕆᕗᑦ ᐊᖏᖅᑕᐅᖁᔨᓪᓗᑎᒃ ᓴᖅᑭᑦᑎᔪᒪᓪᓗᑎᒃ ᓇᐅᑦᑎᐅᒪᔪᑦ 

ᐆᒻᒪᖅᑯᑎᑦ ᐊᑭᖏᓐᓂᑦ. ᑖᓐᓇ ᐊᑭᖓ ᐊᑐᕋᔭᖅᑐᖅ ᑮᓇᐅᔭᓕᐅᕋᓱᐊᖅᑎᓄᑦ ᐊᑐᖅᑎᓄᑦ ᓇᖕᒥᓂᖅ 

ᐆᒻᒪᖅᑯᑎᓕᐅᖅᐸᒃᑐᓄᑦ ᑭᓯᐊᓂ ᓱᓕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᑎᑦᑎᔭᕆᐊᖃᖅᑐᑦ 

ᑭᖑᕝᕕᐅᑎᔪᒃᓴᒥᒃ ᐆᒻᒪᖅᑯᑎᒥᒃ ᐊᑐᖃᑦᑕᖅᑐᖅ ᐊᐅᓚᑎᑦᑎᙱᑉᐸᑦ ᓇᖕᒥᓂᖅ ᐆᒻᒪᖅᑯᑎᖓᓂᒃ. 
 

2. ᓱᓇᐅᖕᒪᑦ ᓇᐅᑦᑎᐅᒪᔪᖅ ᐆᒻᒪᖅᑯᑎᖃᐅᓯᖅ? 

ᓇᐅᑦᑎᐅᒪᔪᒥᑦ ᐆᒻᒪᖅᑯᑎᑦ ᐆᒻᒪᖅᑯᑎᖃᕈᑕᐅᕗᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ ᑭᓯᐊᓂᓕ ᐆᒻᒪᖅᑯᑎᖃᐅᓰᑦ 

ᐆᒻᒪᖅᑯᑎᖃᖅᑎᑦᑎᑦᑎᐊᙱᒃᑳᖓᑕ, ᓲᕐᓗ ᓴᓇᒋᐊᓕᖕᓂᑦ ᐋᖅᑭᐅᒪᑎᑦᑎᑎᓪᓗᒋᑦ, ᓯᓚᑦᑎᐊᕙᐅᙱᑎᓪᓗᒍ, 

ᑐᐊᕕᕐᓇᖅᑐᒃᑯᓪᓘᓐᓃᑦ. 
 

3. ᑕᒪᓐᓇ ᐊᑭᑦᑐᕆᐊᕈᑕᐅᓂᐊᖅᐸ ᐆᒻᒪᖅᑯᑎᓄᑦ ᐊᑭᓕᖅᑐᖅᐸᒃᑕᓐᓄᑦ? 

ᐋᒃᑲ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᑭᓕᖅᓱᐃᔨᐅᒍᕕᑦ ᓇᖕᒥᓂᕐᓗ ᐆᒻᒪᖅᑯᑎᓕᐅᙱᓪᓗᑎᑦ, ᐊᑭᓕᒃᓴᕐᓄᑦ 

ᐊᒃᑐᐃᔾᔮᙱᑦᑐᖅ. ᓇᐅᑦᑎᐅᒪᔪᓄᑦ ᐊᑭᖏᑦ ᐊᑭᓕᖅᓱᐃᔨᓄᑦ ᑐᕌᖓᑐᐃᓐᓇᖅᐳᑦ ᓇᖕᒥᓂᖅ 

ᐆᒻᒪᖅᑯᑎᓕᐅᖅᐸᒃᑐᓄᑦ ᐊᒻᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᓪᓕᐅᒃᑯᒫᖏᓐᓂᒃ ᐊᑐᖅᐸᒃᑐᓄᑦ. 
 

4. ᑭᒃᑯᑦ ᐊᑭᓕᖅᓱᐃᓇᔭᖅᐸᑦ ᓇᐅᑦᑎᐅᒪᔪᓄᑦ ᐊᑭᒋᑎᑕᓄᑦ? 

ᓇᐅᑦᑎᐅᒪᔪᓄᑦ ᐊᑭᖏᑦ ᐊᑐᖅᑕᐅᔾᔮᙱᑦᑐᑦ ᐊᖏᕐᕋᓕᖕᓄᑦ ᐊᒻᒪ ᑮᓇᐅᔭᓕᐅᕋᓱᐊᖅᑎᓄᑦ 

ᐊᑭᓕᖅᓱᐃᔨᓄᑦ. 

ᑮᓇᐅᔭᓕᐅᕋᓱᐊᖅᑎᑦ ᐱᓕᕆᕝᕕᖃᖅᑐᓄᑦ ᐃᒪᐃᓕᐅᖅᑐᓄᑦ: 

• ᓇᖕᒥᓂᖅ ᐆᒻᒪᖅᑯᑎᖃᖅᑎᓪᓗᑎᒃ (ᓲᕐᓗ, ᓯᕿᓂᕐᒨᖅᑐᓂᑦ, ᐊᓄᕆᒧᑦ, ᐊᓯᖏᓐᓄᓪᓘᓐᓃᑦ 

ᐆᒻᒪᖅᑯᑎᖃᐅᓯᓄᑦ), ᐊᒻᒪᓗ 



      
• ᐊᑦᑕᑕᖅᓯᒪᐃᓐᓇᕐᓗᑎᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐆᒻᒪᖅᑯᑎᖃᐅᑎᖓᓄᑦ 

ᑭᖑᕝᕕᐅᑎᔪᒃᓴᒧᑦ ᐱᖁᑎᒧᑦ. 
 

 

5. ᖃᓄᐃᒻᒪ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑎᒥᖁᑖ ᑐᒃᓯᕋᖅᐸ ᐊᑭᖓᓄᑦ ᐊᓯᔾᔨᕈᑎᓂᒃ? 

ᓇᖕᒥᓂᖅ−ᐊᐅᓚᔪᓐᓇᐅᑎᓖᑦ ᐊᑭᓕᖅᑐᐃᔩᑦ ᐊᑦᑕᑕᖅᓯᒪᐃᓐᓇᖅᐸᑕ ᑭᖑᕝᕕᖅᑎᒃᓴᒧᑦ ᐆᒻᒪᖅᑯᑎᒧᑦ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓯᒪᔭᕆᐊᖃᖅᐳᑦ ᐊᐅᓚᐅᑎᖃᕐᕕᖏᓐᓂᒃ ᐆᒻᒪᖅᑯᑎᓄᓪᓗ ᓴᕕᒐᐅᔭᖏᓐᓂᒃ 

ᐱᑐᐃᓐᓇᕆᐊᖃᓕᕐᓗᑎᒃ ᓄᓇᓖᑦ ᐊᖑᒻᒪᑎᔪᒪᓂᕐᒥᓄᑦ ᐆᒻᒪᖅᑯᑎᖃᕆᐊᖃᕐᓂᖅᐹᑦ, ᐃᓚᐅᓪᓗᑎᒃ ᑕᐃᒃᑯᐊ 

ᓇᖕᒥᓂᖅ−ᐊᐅᓚᔪᓐᓇᐅᑎᓖᑦ ᐊᑭᓕᖅᑐᐃᔩᑦ. ᑖᓐᓇ ᐱᔨᑦᑎᕋᕐᓂᖅ ᐊᑭᓕᕐᓗᒍ ᑭᓯᐊᓂ. 

ᓇᐅᑦᑎᐅᒪᔪᑦ ᐊᑭᖏᑦ ᐃᒪᐃᑎᑦᑎᕗᑦ: 

• ᐊᔾᔨᒌᒃᑎᑦᑎᕗᖅ – ᐊᓯᖏᑦ ᐊᑭᓕᖅᑐᐃᔨᑦ ᐊᑭᓖᔭᕆᐊᖃᔾᔮᙱᑦᑐᑦ ᑖᒃᑯᓂᖓ ᐊᑭᖏᓐᓂᑦ. 
• ᓴᖅᑭᔮᕐᓂᖅ – ᐊᑭᓕᖅᓱᐃᕙᒃᑐᑦ ᑕᑯᔪᓐᓇᖅᑐᑦ ᐊᑭᒥᑦ ᐃᓱᒪᓕᐅᕆᓚᐅᙱᓐᓂᖏᓐᓂᑦ 

ᐃᒻᒥᓂᒃ−ᐊᐅᓚᐅᑎᒃᓴᒥᑦ ᑭᖑᕝᕕᐅᑎᔪᒃᓴᒥᑦ. 
 

6. ᖃᓄᖅ ᓇᐅᑦᑎᐅᒪᔪᓄᑦ ᐊᑭᖓ ᐋᖅᑭᒃᑕᐅᓂᐊᖅᐸ? 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᕿᒥᕐᕈᓚᐅᖅᐳᑦ ᐊᔾᔨᐸᓗᖏᓐᓂᒃ ᐊᑭᖏᓐᓂᒃ ᐊᓯᖏᓐᓂᒃ ᑲᓇᑕᒥ 

ᐆᒻᒪᖅᑯᑎᓕᕆᔨᓂᒃ ᐊᑐᖅᑕᐅᕙᒃᑐᓂᒃ. ᑐᒃᓯᕋᖅᑕᖅ ᐊᑭᐅᔪᖅ ᐊᔾᔨᖃᖅᑐᖅ ᐊᑭᓕᒫᖏᑦ 

ᐆᒻᒪᖅᑯᑎᖃᖅᑎᑦᑎᑲᐅᑎᒋᔪᓐᓇᕐᓗᓂ ᐱᔭᕆᐊᖃᕌᖓᑦ ᓇᐅᑦᑎᐅᒪᔪᓄᑦ ᐊᑭᓕᖅᓱᐃᔨᓄᑦ. 
 

7. ᑭᓇ ᐃᓱᒪᓕᐅᖃᑦᑕᖅᐸ ᓇᐅᑦᑎᐅᒪᔪᓄᑦ ᐊᑭᐅᔪᖅ ᐊᖏᖅᑕᐅᓂᐊᕐᒪᖔᑦ? 

ᒥᓂᔅᑕ ᑲᒪᒋᔭᒃᓴᖃᖅᑎᑕᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ ᑭᖑᓪᓕᖅᐹᖅᓯᐅᑎᒥᒃ 

ᐋᖅᑭᒃᓯᒪᓕᖅᑎᑦᑎᓂᐊᖅᐳᖅ ᕿᒥᕐᕈᔭᐅᓚᐅᖅᑎᓪᓗᒍ ᐅᖃᐅᔾᔪᖅᑕᐅᓗᑎᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓂᑦ (URRC−ᑯᓐᓂᑦ). 
 

 

 



      
 

8. ᖃᓄᕐᓕ ᐃᓱᒪᒋᔭᒃᑲ ᐅᖃᐅᓯᕆᔪᓐᓇᖅᐸᒃᑲ ᑐᒃᓯᕋᐅᑎᒧᑦ? 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑭᒃᑯᑐᐃᓐᓇᑦ ᑭᐅᔾᔪᓯᖏᓐᓂᑦ ᐱᔪᓐᓇᖅᓯᔪᑦ 

5:00−ᒧᐊᖅᓴᓂᖓᓄᑦ ᐅᓐᓄᓴᒃᑯᑦ ᓯᑎᐱᕆ 8, 2025−ᒥᑦ. 

ᐃᕐᖐᓐᓈᖅᑕᐅᒃᑯᑦ: URRC@gov.nu.ca 

ᑐᑭᓯᒋᐊᒃᑲᓐᓂᕈᒪᒍᕕᑦ ᐱᓇᔫᑎᓕᒫᕐᓗ, ᐅᕗᖓ ᑕᑯᒋᐊᕐᓗᑎᑦ: www.qec.nu.ca → ᐊᑐᖅᑎᐅᕙᒃᑐᑦ → 
ᐊᑐᖅᑎᐅᕙᒃᑐᑦ ᐊᑭᓕᖅᓱᖅᑕᐅᔪᑦ. 
 

9. ᖃᖓ ᐊᑐᐃᓐᓇᐅᑎᑕᐅᔪᑦ ᐊᑭᖏᑦ ᐱᒋᐊᕋᔭᖅᐸᑦ? 

ᐊᖏᖅᑕᐅᒃᐸᑦ, ᐅᑕᖅᑭᔪᓄᑦ ᐊᑭᖏᑦ ᐊᑐᓕᕋᔭᖅᑐᑦ ᐅᓪᓗᖓᓂᑦ ᐋᖅᑭᒃᑕᐅᓯᒪᔪᒥᑦ ᐆᒻᒪᖅᑯᑎᓕᕆᔨᒃᑯᓐᓂᑦ 

ᒥᓂᔅᑕᒥᓪᓗ. ᑖᓐᓇ ᐅᓪᓗᖅ ᑭᒃᑯᑐᐃᓐᓇᓄᑦ ᓴᖅᑭᑕᐅᓛᖅᑐᖅ. 

